
ЖОБА


ҚАЗАҚСТАН РЕСПУБЛИКАСЫНЫҢ 
ЗАҢЫ

Қазақстан Республикасының Әкімшілік құқық бұзушылық туралы кодексіне жануарлар дүниесі және аңшылық шаруашылығы мәселелері бойынша өзгерістер мен толықтырулар енгізу туралы


1-бап. 2014 жылғы 5 шілдедегі Қазақстан Республикасының Әкімшілік құқық бұзушылық туралы кодексіне мынадай өзгерістер мен толықтырулар енгізілсін:
1) 366-баптың ескертпесіндегі «382» деген цифр алып тасталсын;
2) 382-баптың 1-тармағы мынадай редакцияда жазылсын:
«1. Қылмыстық-жазаланатын іс-әрекет белгілері жоқ, жануарлар дүниесін пайдалану талаптарын және (немесе) аң аулау қағидаларын бұзу – 
- он, шағын кәсіпкерлік субъектілеріне – жиырма бес, орта кәсіпкерлік субъектілеріне – елу, ірі кәсіпкерлік субъектілеріне  жүз айлық есептік көрсеткіш мөлшерінде айыппұл салуға алып келеді.»;
3) 389-баптың 2-тармағы мынадай редакцияда жазылсын:
«2. Осы баптың бірінші бөлігінде көзделген, әкімшілік жаза қолданылғаннан кейін бір жыл ішінде қайталап жасалған әрекеттер не осы әрекеттерді жария түрде көрсету, оның ішінде бұқаралық ақпарат құралдарында немесе Интернетті қоса алғанда, ақпараттық-телекоммуникациялық желілерде жария түрде көрсету (жарнама) –
Жабайы жануарлар мен өсімдіктердің түрлері мен олардың өнімдері тәркілене отырып, жеке тұлғаларға - жиырма, шағын кәсіпкерлік субъектілеріне - алпыс, орта кәсіпкерлік субъектілеріне - жүз, ірі кәсіпкерлік субъектілеріне - жүз қырық айлық есептік көрсеткіш мөлшерінде айыппұл салуға алып келеді.»;
4) мынадай мазмұндағы 398-1-баппен толықтырылсын:
«398-1-бап. Таңбалау тәртібін бұза отырып таңбаланған киіктердің дериваттарын (мүйіздерін) не киіктердің таңбаланбаған дериваттарын (мүйіздерін) сақтау және (немесе) сату
1. Таңбалау тәртібін бұза отырып таңбаланған киіктердің дериваттарын (мүйіздерін) не киіктердің таңбаланбаған мүйіздерін сақтау және (немесе) сату – 
таңбалау тәртібін бұза отырып таңбаланған киіктердің дериваттарын (мүйіздерін) не мүйіздерін (дериваттарын) тәркілей отырып, жеке тұлғаларға - отыз бес, шағын кәсіпкерлік субъектілеріне - алпыс, орта кәсіпкерлік субъектілеріне - тоқсан, ірі кәсіпкерлік объектілеріне - бір жүз жиырма айлық есептік көрсеткіш мөлшерінде айыппұл салуға алып келеді. 
2. Осы баптың бірінші бөлігінде көзделген, әкімшілік жаза қолданылғаннан кейін бір жыл ішінде қайталап жасалған іс-әрекет,
Таңбалау тәртібін бұза отырып таңбаланған не таңбаланбаған киіктердің дериваттарын (мүйіздерін) тәркілей отырып, жеке тұлғаларға - жетпіс, шағын кәсіпкерлік субъектілеріне - бір жүз он бес, орта кәсіпкерлік субъектілеріне - бір жүз алпыс, ірі кәсіпкерлік субъектілеріне - екі жүз жиырма айлық есептік көрсеткіш мөлшерінде айыппұл салуға алып келеді.»;
5) 794-баптың 2-тармағы мынадай редакцияда жазылсын:
«2. Тірі адамдарды қарап-тексеруді осы Кодекстің 787-бабында аталған лауазымды адамдар жүргізеді. Тірі адамдарды қарап-тексеруді тексерiп қаралушымен жынысы бiрдей адам және жынысы осындай екi куәгердiң қатысуымен жүргiзедi.
Көлік құралдарын, тірі адамның өзімен бірге жүрген заттарын қарап-тексеруді, яғни олардың құрылымдық тұтастығын бұзбай жүзеге асырылатын зерттеп-қарауды осы Кодекстің 787-бабында санамаланған,  сондай-ақ осы Кодекстің 804-бабы 3-тармағының 3) тармақшасында санамаланған оған уәкілетті лауазымды адамдар осы заттарды меншіктенуші немесе иеленуші адамның көз алдында және екі куәгердің қатысуымен.»;
6) 797-баптың 2-тармағы мынадай редакцияда жазылсын:
«2. Көлік құралын, кемені, оның ішінде шағын көлемді кемені ұстап алуды, жеткізуді және пайдалануға тыйым салуды ішкі істер органдарының, Қазақстан Республикасының Мемлекеттік шекарасын күзету және қорғау кезіндегі ұлттық қауіпсіздік комитетінің Шекара қызметінің, Ұлттық қауіпсіздік органдарының, Қазақстан Республикасы Қарулы Күштерінің, басқа да әскерлердің көлік құралын басқаратын адам әкімшілік құқық бұзушылық жасаған кезде әскери полицияның қызметкерлері және Қазақстан Республикасының әскери құралымдарының, көліктік бақылау органдарының өкілеттіктері шегінде, жануарлар дүниесін қорғау мәселелерімен айналысатын орман және аңшылық шаруашылығы, ерекше қорғалатын табиғи аумақтар, балық қорғау органдары, қорықшылар, аңшылық шаруашылығы директорлары (орман, балық, аңшылық шаруашылығы, ерекше қорғалатын табиғи аумақтар саласындағы заңнаманы бұзған кезде), Мемлекеттік кірістер органдарының лауазымды адамдары өз өкілеттіктері шегінде жүргізеді.
Көлік құралын арнайы алаңдарда немесе тұрақтарда уақытша сақтау үшін жеткізуді (эвакуациялауды) жергілікті атқарушы органдар жүзеге асыруы мүмкін.»;
7) 804-бапта:
1-тармақтың 1) және 9) тармақшалар «398-1», деген цифрлармен толықтырылсын; 
3-тармақтың 2) тармақшасы, «398-1 (бірінші бөлігі)» деген сөздермен толықтырылсын;
2-бап. Осы Заң алғашқы ресми жарияланған күнінен кейін күнтізбелік он күн өткен соң қолданысқа енгізіледі.

